
 

 

Máná vuordi bearraša njálmmi 
dearvvašvuođadikšun 
 

Bániid ráigáneapmi dahje bátnekaries lea njoammu infekšuvdnadávda 
Mánná oahppá go áđđestallá, danin áhpehisvuođa áigge lea buorre dárkkistit, mo 
vánhemat dikšuba iežaska njálmmi ja bániid. Eatni máŋggabealat borramuš 
áhpehisvuođa áigge lea dehálaš maiddái máná bániid ovdáneami dáfus. Streptococcus 
mutans lea bakteara, mii dagaha ráigáneami ja dat njoammu čolgga mielde, 
ovdamearkka dihte oktasaš basttiid, doahtuid ja njálmmi cummestemiid bokte. 
Bakteara, mii dagaha ráiggiid, njoammu hearkkibut jos mánná oažžu máŋgii beaivvis 
borramuša, mas lea sohkar. 

Biebmu 
Beaivvi áigge galggašii borrat  eanemustá 5-6 háve. Go borada dihto áiggiid, dat unnida 
dárbbu duollet dállet juoidá borastit. Lea dehálaš atnit fuola, ahte oažžu doarvái kalsiuma 
ovdamearkka dihte mielkebuktagiin. Čáhci lea buoremus jugus goikui. Sohkareaddjás 
ja suvrra juhkosat borademiid gaskkas namalassii vahágahttet njálmmi dearvvašvuođa, 
go dat dagahit ahte bánit ráigánit ja gearradas suddá.  

Ollesksylitola 
Jos eadni ja áhčči geavaheaba jeavddalaččat ksylitola juohke boradeami maŋŋel, sudno 
njálmmi baktearat nuppástuvvet nu, ahte eai leat mánnái lihkka vahátlaččat. 
Ollesksylitola geavaheapmi dakkaviđe maŋŋel boradeami lea dehálaš. 

Bániid ja njálmmi dikšun 
Áhpehisvuođa áigge bátneoažževuolšši ja bániid ráigáneami riska stuorru maiddái 
hormonalaš sivaid geažil, nube lea hui dehálaš atnit fuola buori njálbmehygieniijas. 
Vánhemat eaba dárbbaš áhpehisvuođa dihte njálmmi “badjelmearálaš” 
dearvvašvuođadárkkistusa. Jos bániid ovddit dutkamušas leat vássán máŋggat jagit, mii 
ávžžuhit várret áiggi bátnedivššohahkii. Bániid galggašii geallat guktii beaivái 
fluorabátnegeallasiin. Bátnegaskkaid galggašii ráidnet oktii beaivái. 


